
soenggoe. Loe maoe engga? Goea si bilang te-roes-terang sadja: kaloe loe maoe loe lantas bisa djadi njonja besar; kaloe engga maoe di blakang kali-kaloe goea soeda djadi radja disini-tentoe goea nanti lantas gebos sama loe, dan loe boleh teroes-teroesan djadi boedjang sadja."

Sakali ini boedjang itoe dapet kanjatahan, ba-hoewa ia poenja madjikan sasoenggoenja boekan ada ngomong dengen maen-maen. Laloe ia moe-lahi berpikir, tapi sigra djoega ia poenja napsoe jang djahat dapet alahken ia poenja soemangat jang baek.

Sabagi satoe manoesia, Isa djoega ada poenja satoe haloean jang tentoe, jaitoe: harepan boeat toentoet penghidoepan dengen senang. Itoe peng-rasahan sekarang ini ada dikobarken oleh Ban-tjoan: itoelah sebabnja kaloe boedjang itoe dale sakedjap sadja soeda bisa lantas djadi kalelap de-ngen ia poenja napsoe, dan satelh dapet kanjata-han jang sang madjikan ada bitjara dengen soeng-goe, laloe ia berkata:

,,Tapi kita nanti boleh djadi tjilaka."

,,Tjilaka bagimana?"

,,Masa ja orang engga nanti dapet taoe jang kita ratjoenin sama ba besar!"

,,Ah, djangan bitjarain perkara tjilaka; kaloe ba-kal djadi tjilaka goea djoega engga nanti maoe berboeat, tapi bitjarin perkara engga nanti djadi

